
Introducion

O control da actividade animal e a sdia evolucién
en tempo real é unha forma de asegurar o seu
benestar; a sia medida é especialmente relevan-
te en sistemas intensivos, ao ser un indicador
temperan de cambios de comportamento, que
poden ser debidos tanto a factores ambientais
como de satde do animal.

O nivel de iluminacién (natural ou artificial)
tamén é outro factor importante, xa que cando
esta é inadecuada hai un impacto negativo no
benestar de moitos animais en catividade. Ainda
asi, non se conecen cales son as mellores con-
diciéns de iluminacién nos sistemas intensivos
de producién porcina, xa que diferentes estudos
amosan resultados contraditorios. Un aspecto
que parece estar claro é que a iluminacién natu-
ral en granxas de leitons destetados ten efectos
beneficiosos, xa que reduce a competicion polo
alimento e o potencial “efecto sorpresa” de cando
se acenden ou se apagan as luces.

Os niveis dos sons ou vocalizacions que emiten
os leiténs poden achegar informacion sobre
o seu estado emocional e fisioléxico, o que se
pode relacionar coa sda satude e benestar. Na
bibliografia cientifica atépase que un nivel de
ruidos por debaixo de 85 decibelios (dB) non
parece afectar os animais, non obstante, por
enriba de 90 dB causalles estrés. Por estas razons,
recoller esta informacién pode axudar a detectar
abrochos de enfermidade ou previr aumentos de
comportamentos agresivos. Ademais, o estudo
do nivel de iluminacién e dos sons pode axudar
a entender a actividade que desenvolven.

Tendo en conta esta informacién, os autores
deste traballo desenaron un estudo para tratar
de obter un modelo matematico que relacionase

estes factores (actividade animal, iluminacion e
vocalizacidns) para describir e validar patréns
na evolucién diaria destas variables, e posterior-
mente podelo probar en condicidns reais nunha
granxa convencional de leitons destetados.

Material e métodos

Este estudo realizouse no ano 2017 nunha granxa
convencional de leiténs destetados, situada na
provincia da Coruna. Os animais incorporaronse
4 granxa despois da desteta (o 27 de febreiro),
con 21 dias, e mantivéronse na nave durante 39
dias, momento en que pasaron 4 granxa de ceba.

Na sala de desteta habia 800 animais, dos cales
50 se mantiveron nun cortello experimental no
que se recolleron os datos. Os animais foron
alimentados ad libitum mediante moegas que
se enchian a 1:00, 8:00, 12:00, 16:00 e as 20:00
horas, a auga subministrouse mediante chupetes
que estaban situados preto das moegas. O am-
biente do interior da nave controlouse mediante

Cortello de leitons en transicion (6-20 kg) previa a fase de ceba

un sistema de control ambiental que mantina a
temperatura segundo as necesidades do animal
(25 °C durante a primeira semana do estudo, que
se foi reducindo paulatinamente ata os 22 °C do
momento en que deixaron a nave). A iluminacién
natural chegoulles a través de dez ventas, e oca-
sionalmente tamén tinan iluminacién artificial
a través de lampadas fluorescentes.

Os datos recollidos foron os de actividade animal,
iluminacion e nivel de sons. Qutras variables que
se controlaron foron a temperatura ambiental e
humidade relativa para axustarse 4 normativa.
Todos os animais seguiron as pautas de manexo
habituais do sistema produtivo. Os datos reco-
lléronse durante diias semanas, a primeira entre
0 15 e 0 22 de marzo, e a segunda entre o 29 de
marzo e o 5 de abril. Esta informacién recolleuse
aintervalos de 10 minutos. A da primeira semana
utilizouse para obter os modelos matematicos
que relacionasen e describisen as variables baixo
estudo. Os datos da segunda semana foron para
validar o modelo.

Os equipamentos necesarios para recoller a in-
formacién foron: sensores infravermellos para a

Leitons alimentandose cun penso suplementario lacto-iniciador

actividade animal, colocados a unha altura de 0.8
metros, un luxémetro para a luz e un sonémetro
para as vocalizacions dos leitons e outros ruidos.
O luxémetro e o sondmetro estaban a unha altura
de 1.8 metros.

Para a analise estatistica consideraronse dous
tipos de modelos:

- Modelos de regresion lineal, que estudan a
correlacion entre as variables.

- Modelizaciéon mediante a funcién coseno:
utilizase cando os datos son ciclicos, e que
permitirian un axuste a patréns de evolucion
temporal. Nesta modelizacion utilizaronse
tres ondas armoricas de periodo 24, 12 e 8
horas.

Resultados e discusion

Os resultados obtidos permitiron observar que a
actividade animal mostrou os valores mais baixos
durante a noite e os mais altos durante o dia, con
varios picos de actividade, ainda que aparecen
grandes oscilaciéns nas medidas.

O nivel do son sé sobrepasou os 74
dB durante 4 horas e os 80 dB du-
rante media hora, que son os valores
que se estableceron na bibliografia
para identificar que os leitons estan
famentos, sedentos ou estresados
pola calor.

As tres variables estudadas amosan
un patrén periddico, ainda que o
comportamento destas variables é
diferente. As andlises estatisticas
dos modelos de regresién lineal
revelan que a relacion é mais es-
treita entre a iluminacion e o nivel
de sons que entre a iluminacién e a
actividade dos animais, e ainda que
as tres variables estan relacionadas,
os modelos lineais s6 explican a evo-
lucion das variables parcialmente,
debido 4 stia complexidade.

O estudo no que se fixo a modeli-
zacion mediante a funcién coseno



permite apreciar que existe un bo axuste nos
patroéns ciclicos das tres variables. A iluminacion,
a actividade animal e o nivel de son tefien dous
picos, un pola mana e outro nas primeiras horas
da tarde, ainda que no caso da iluminacién, o
segundo pico é moito menor. Comparando a
iluminacion coa actividade e o son, a luz po-
deriase considerar como un factor xerador de
actividade nos leitons, xa que estes amosan mais
actividade 1 hora e vinte minutos despois do pico
de luminosidade, incremento que se produce
de xeito gradual. O maior pico de sons aparece
despois (sobre 2 horas e 50 minutos mais tarde).
Nos tres ciclos de tempo estudados (24, 12 e 8
horas), a actividade precede as vocalizaciéns,
posiblemente debido a habitos relacionados coa

alimentacion, a inxesta de auga ou 0s x0gos, e
coinciden coa actividade humana no interior do
cortello. A menor actividade detéctase pola noite
e arredor do mediodia.

Conclusions

Os modelos desenvolvidos poderian implemen-
tarse facilmente en sistemas de monitorizacién
do benestar animal, proporcionando informacion
atil sobre a actividade dos animais a través da
monitorizacion continua dos niveis de ilumina-
cion e das suas vocalizacions.

Modelizado da evolucion diaria do nivel de actividade animal grupal de leitons, da iluminacion e do son no

cortello de control

